
I UVOD 
 
Polazeći od osnovnih principa o ljudskim pravima, da su sva ljudska bića slobodna i jednaka u 
dostojanstvu i pravima, uz potpuno uvažavanje svih principa Evropske konvencije za zaštitu 
ljudskih prava i osnovnih sloboda, Ombudsmeni za ljudska prava Bosne i Hercegovine, su ocijenili 
potrebnim  da izvrše analizu i procjenu visine propisanih sudskih taksi i tarifa na teritoriji Bosne i 
Hercegovine, te uticaju tako propisanih sudskih taksi i tarifa na pristup građana sudu i pravično 
suđenje. 
 
Članom 6. Evropske konvencije za zaštitu ljudskih prava i osnovnih sloboda, garantirana je sudska 
zaštita, odnosno pravo na pravično suđenje. Sudska zaštita je uslovljena radom pravosudnih organa, 
a taj rad zahtijeva određene troškove koje djelimično snosi država, ali i same stranke u postupku. 
Član 6. Evropske konvencije je od fundamentalnog značaja u demokratskom društvu i ima 
centralno mjesto u strukturi Konvencije prema kojoj se njeni cilj i svrha zasnivaju na principu 
vladavine prava na kome su takva društva izgrađena i zasnovana.  
 
Na važnost problema visine sudskih taksi ukazivali su prethodnih godina i mediji na teritoriji Bosne 
i Hercegovine. Tako su pojedini mediji u svojim informacijama isticali da je Bosna i Hercegovina 
država sa najvećim sudskim taksama u regiji i da građani često nisu u mogućnosti da plate sudske 
takse te su na taj način oni uskraćeni u ostvarivanju svojih prava pred sudovima. Dalje se navodi da 
je „plaćanje sudske takse suprotno suštini prava na suđenje“1, da „većina zaposlenih koji primaju 
minimalac - formalno imaju, a faktički nemaju plaću što ne zanima sud koji traži taksu“2. I 
nevladine organizacije čiji je fokus djelovanja siromaštvo građana, kao i mreža centara besplatne 
pravne pomoći u svojim izvještajima takođe su ukazivale na ovaj problem.  
 
Istoga, imajući u vidu činjenicu, da je znatan dio radno sposobnog stanovništva Bosne i 
Hercegovine nezaposlen, a da i oni koji su zaposleni ne ostvaruju zaradu, nerijetko dovoljnu niti za 
minimum životnih potreba, postavlja se pitanje prilagodljivosti visine sudskih taksi stvarnom 
standardu građana.   
 
Institucija Ombudsmena za ljudska prava Bosne i Hercegovine, upravo iz navedenih razloga, 
prethodnih nekoliko mjeseci provela je istražni postupak. Cilj provođenja istražnog postupka 
odnosio se na sveobuhvatno sagledavanje domaćeg relevantnog zakonodavstva kojim je uređena 
oblast sudskih taksi i tarifa, te njegova  usaglašenost sa međunarodnim standardima i realnim, 
stvarnim standardom građana Bosne i Hercegovine. Rezultat istražnog postupka jeste ovaj 
Specijalni izvještaj koji je sačinjen prvenstveno na bazi saznanja i iskustava dobijenih iz žalbi 
građana podnesenih instituciji Ombudsmena za ljudska prava Bosne i Hercegovine vezanih za rad i 
funkcionisanje pravosuđa, kao i istraživanja provedenih ex officio od strane institucije 
Ombudsmena. 
 
Tokom istražnog postupka zatraženo je izjašnjenje institucija u Bosni i Hercegovini nadležnih za 
donošenje zakonodavne regulative u oblasti sudskih taksi, te vođenje evidencija i statistika u vezi sa 
standardom i kupovnom moći građana.  Zatražene su informacije i od centara za pružanje besplatne 
pravne pomoći u Bosni i Hercegovini koje se tiču praksi, iskustava i problematike sa kojom se 
susreću u radu na pojedinačnim predmetima, a koji su u vezi sa radom pravosuđa u oblasti koja 
tretira problematiku sudskih taksi.  
 
Tokom izrade izvještaja korištena je i praksa Ustavnog suda Bosne i Hercegovine i Evropskog suda 
za ljudska prava u Strazburu. 
 
                                                 
1 Dnevni avaz, „Građani sudsku taksu nisu dužni platiti odmah“16.07.2013.godine 
2 Dnevni avaz, „Sudske takse koštat će i do 8.000 maraka“, 17.06.2013.godine 

Visoko sudsko i tužilačko vijeće Bosne i Hercegovine poduzimalo je više puta aktivnosti na 
ujednačavanju zakonodavne regulative u oblasti sudskih taksi ( 2005.godine provelo istraživanje 
o određivanju i prikupljanju sudskih taksi u cijeloj Bosni i Hercegovini, krajem 2006. godine 
formirana je Radna grupa VSTV BiH u koju su imenovani predstavnici sudova iz cijele Bosne i 
Hercegovine, entitetskih ministarstava pravde i finansija, te predstavnici Sekretarijata VSTV BiH 
koja je izradila Nacrt Zakona o sudskim taksama i Tarifu sudskih taksi sa jedinstvenim rješenjima 
usmjerenim ka ujednačavanju visine taksi i efikasnosti njihove naplate u Bosni i Hercegovini…na 
sjednici VSTV BiH održanoj 9.12.2009. preduzete su aktivnosti na ujednačavanju zakonodavne 
regulative u oblasti sudskih taksi). 
I na kraju, shodno Zakonu o ombudsmenu za ljudska prava Bosne i Hercegovine tamo gdje javni 
značaj i hitnost slučaja zahtijevaju, Ombudsmeni za ljudska prava Bosne i Hercegovine mogu 
izraditi specijalni izvještaj. Predmet ovog Specijalnog izvještaja jeste visina sudskih taksi u Bosni i 
Hercegovini. Ovaj pecijalni izvještaj Ombudsmeni Bosne i Hercegovine upućuju Visokom sudskom 
i tužilačkom vijeću Bosne i Hercegovine i Ministarstvima pravde u Bosni i Hercegovini. 
 
 
II Relevantni propisi 
 
a) Međunarodni standardi  
 
 
II a.1. Univerzalna deklaracija o ljudskim pravima3 
 
Član 10. Univerzalne deklaracije o ljudskim pravima u cijelosti glasi: 
 
“Svako ima pravao da ga u punoj jednakosti sasluša nezavisni i nepristrasan sud radi utvrđivanja 
njegovih prava i obaveza kao i bilo kakve krivične optužbe protiv njega.” 
 
Ovakva jezička konstrukcija prava na pravično suđenje (right to fair trial)4 odslikava nepobitnu 
interakciju između ljudskih prava i vladavine prava. Pravo na pravično suđenje je skup nekoliko 
prava koja “uzeta zajedno, čine jedno pravo ne posebno definisano.”5  
 
Kada govorimo o ovom pravu treba da razlikujemo njegova dva aspekta, pravo na sudski postupak 
(judicial proceedings) i pravo na ispravno administriranje pravde (administrationof justice). 
Drugim riječima, za puno ostvarenje ovog prava neophodno je da pravni sistem obezbijedi 
kompetentne i nezavisne sudije, sa jedne strane ali i pravosudni sistem koji će obezbijediti pravično 
suđenje u razumnom roku (due process of law) sa druge strane.6” 
 
II a.2. Međunarodni pakt o građanskim i političkim pravima7 
 
Član 2. propisuje: 
 
„Države članice ovog pakta obavezuju se da poštuju i garantiraju svim licima koja se nalaze na 
njihovoj teritoriji i koja potpadaju pod njihovu nadležnost, prava priznata ovim paktom bez obzira 

                                                 
3 Polazna tačka za međunarodna ljudska prava je Opšta deklaracija o ljudskim pravima, koju su Ujedinjene nacije usvojile 10. 
decembra 1948. godine. Poslije nje prihvaćen je niz deklaracija, paktova i konvencija, koji produbljuju ljudska prava. Univerzalna 
deklaracija je u svom članu 10. proklamovala kao jedno od ljudskih prava i pravo na pravično suđenje. 
4 Engleski izraz „fair trail“ na najbolji način predstavlja obim člana 10. Univerzalne deklaracije 
5 Evropski sud za ljudska prava, presuda Goldner od 21. februara 1975. godine, serija A, broj 18, str.13 
6 Vidi Article 10.; Lauri Lehimaya and Matty Pellope, Martinus Nijhoff Publishers 
7 Međunarodni pakt o građanskim i političkim pravima je usvojen i otvoren za potpisivanje, ratifikaciju i pristupanje, rezolucijom 
generalne Skupštine Ujedinjenih nacija broj 2200A (XXI) od 16. decembra 1966. godine i stupio je na snagu 23. marta 1976 godine. 
Međunarodni pakt o građanskim i političkim pravima daje detaljnije odredbe u vezi prava na pravično suđenje. 

naročito na rasu, boju, spol, jezik, vjeru, političko ili drugo mišljenje, nacionalno ili socijalni 
porujeklo, imovno stanje, rođenje ili svasku drugu okolnost.“ 
 
Član 14. Međunarodnog pakta o građanskim i političkim pravima propisuje: 
 
“Svi su jednaki pred sudovima i sudovima pravde. Svako lice ima pravo da njegov slučaj bude 
raspravljan pravično i javno pred nadležnim, nezavisnim i nepristrasnim sudom, ustanovljenim na 
osnovu zakona koji odlučuje o osnovanosti svake optužbe podignute protiv njega u krivičnim 
stvarima ili o osporavanju njegovih građanskih prava i obaveza.” 
 
Evropska konvencija o zaštiti ljudskih prava i osnovnih sloboda 
 
Član 6. 
 
Pravo na pravično suđenje 
 
„1. Prilikom utvrđivanja građanskih prava i obaveza ili osnovanosti bilo kakve krivične optužbe 
protiv njega, svako ima pravo na pravično suđenje i javnu raspravu u razumnom roku pred 
nezavisnim i nepristrasnim, zakonom ustanovljenim sudom. Presuda se izriče javno, ali se novinari i 
javnost mogu isključiti s čitavog ili jednog dijela suđenja u interesu morala, javnog reda ili 
nacionalne sigurnosti u demokratskom društvu, kada to nalažu interesi maloljetnika ili zaštite 
privatnog života strana u sporu, ili kada to sud smatra izričito neophodnim zato što bi u posebnim 
okolnostima publicitet mogao nanijeti štetu interesu pravde. 
 
2. Svako ko je optužen za krivično djelo smatra se nevinim dok se njegova krivica po zakonu ne 
dokaže. 
 
3. Svako ko je optužen za krivično djelo ima slijedeća minimalna prava: 
a. da odmah, na jeziku koji razumije, bude podrobno obaviješten o prirodi i razlogu optužbe protiv 
njega; 
b. da mu se osiguraju vrijeme i uvjeti neophodni za pripremanje odbrane; 
c. da se brani sam ili uz pomoć branioca koga sam izabere ili da, ukoliko ne raspolaže sredstvima da 
plati branioca, da ga dobije besplatno, kada to nalažu interesi pravde; 
d. da sam ispituje ili zahtijeva ispitivanje svjedoka optužbe i da se prisustvo i saslušanje svjedoka 
odbrane odobri pod uvjetima koji važe i za svjedoka optužbe; 
e. da koristi besplatnu pomoć tumača ukoliko ne razumije ili ne govori jezik koji se koristi na 
sudu“. 
 
Član 13. 
 
Pravo na djelotvoran pravni lijek 
 
Svako čija su prava i slobode, priznata ovom Konvencijom osigurava se bez diskriminacije po bilo 
kojoj osnovi, kao što su spol, rasa, boja kože, jezik, vjeroispovijest, političko ili drugo mišljenje, 
nacionalno ili socijalno porijeklo, veza sa nekom nacionalnom manjinom, imovno stanje, rođenje ili 
drugi status. 
 
 



5 
 

b) Domaće relevantno zakonodavstvo 
 
 
Ustav Bosne i Hercegovine 
 
Član II/2. Međunarodni standardi 
 
Prava i slobode predviđeni u Evropskoj Konvenciji za zaštitu ljudskih prava i osnovnih sloboda i u 
njenim protokolima se direktno primijenjuju u Bosni i Hercegovini. Ovi akti imaju prioritet nad 
svim ostalim zakonima. 
 
Član II/3. Katalog prava 
 
Sva lica na teritoriji Bosne i Hercegovine uživaju ljudska prava i slobode iz stava 2. ovog člana što 
uključuje: 
 
(...) 
 
e)Pravo na pravično saslušanje u građanskim i krivičnim stvarima i druga prava u vezi sa krivičnim 
postupkom. (...) 
 
Član II/6. Implementacija 
 
Bosna i Hercegovin, i svi sudovi, ustanove, organi vlasti, te organi kojima posredno rukovode 
entiteti ili koji djeluju unutar entiteta podvrgnuti su, odnosno primjenjuju ljudska prava i osnovne 
slobode na koje je ukazano u stavu 2. 
 
Zakon o ombudsmenu za ljudska prava Bosne i Hercegovine 
 
Član 1. 
 
1. Ombudsmen za ljudska prava Bosne i Hercegovine je nezavisna institucija uspostavljena u cilju 
promovisanja dobre uprave i vladavine prava, zaštite prava i sloboda fizičkih i pravnih lica, kako je 
zajamčeno posebno Ustavom Bosne i Hercegovine i međunarodnim sporazumima koji se nalaze u 
dodatku tog Ustava koja će s tim u vezi nadgledati aktivnosti institucija Bosne i Hercegovine, 
njenih entiteta i distrikta Brčko, u skladu sa odredbama ovog Zakona. 
 
Član 2. 
 
1. Institucija će razmatrati predmete koji se odnose na slabo funkcionisanje ili povrede ljudskih 
prava i sloboda počinjene od strane bilo kojeg organa vlasti u Bosni i Hercegovini. 
2. Institucija će djelovati po prijemu žalbe ili ex officio.... 

Obaveza saradnje sa Ombudsmenom 
 
Član 25. 
 
1. Organi vlasti u Bosni i Hercegovini obavezni su Instituciji pružiti odgovarajuću pomoć u istrazi i 
vršenju kontrole. 
 
Član 32. 
 

1. Ombudsmen može dati preporuke organima vlasti u Bosni i Hercegovine 
 
Pregled zakona o sudskim taksama u Bosni i Hercegovini: 
 
Zakon o sudskim taksama u postupku pred Sudom Bosne i Hercegovine8 
 
Zakon o sudskim taksama pred Vrhovnim sudom Federacije Bosne i Hercegovine 9 
 
Zakon o sudskim taksama Republike Srpske10 
 
Zakon o sudskim taksama Brčko Diskrikta Bosne i Hercegovine 11 
 
Zakon o sudskim taksama Unsko-sanskog kantona12  
 
Zakon o sudskim pristojbama/taksama Posavskog kantona/županije13  
 
Zakon o sudskim taksama Tuzlanskog kantona 14  
 
Zakon o sudskim taksama/pristojbama Zeničko-dobojskog kantona15  
 
Zakon o sudskim taksama Bosansko-podrinjskog kantona16  
 
Zakon o sudskim taksama/pristojbama Srednjo-bosanskog kantona/županije17  
 
Zakon o sudskim taksama/pristojbama Hercegovačko-neretvanskog kantona/županije 18 
 
Zakon o sudskim taksama/pristojbama Zapadno-hercegovačkog kantona/županije19  
 
Zakon o sudskim taksama Kantona Sarajevo20  
 
Zakon o sudskim pristojbama/taksama Kantona 10- Hercegbosanska županija21  
 
                                                 
8 (“Službeni glasnik Bosne i Hercegovine” broj: 39/03); 
9 (“Službene novine Federacije BiH” broj: 48/99); 
10 (“Službeni glasnik Republike Srpske” broj: 73/08, 49/09 i 67/13 i 63/14); 
11 (“Službeni glasnik BD BiH” broj: 5/01, 1/02 i 23/03); 
12 (“Službeni glasnik Unsko-sanskog kantona” broj: 3/97, 6/98, 9/98, 4/03, 8/05, 22/07 i 23/11 i 13/15); 
13 (“Narodne novine Županije Posavske” broj: 2/09, 7/10 i 7/12); 
14 (“Službene novine Tuzlanskog kantona” broj: 5/09, 4/10 i 9/12); 
15 (“Službene novine zeničko-dobojskog kantona” prečišćeni tekst 1/16); 
16 (“Službene novine Bosansko-podrinjskog kantona” broj: 6/10, 15/14 i 12/15); 
17 (“Službene novine Srednje-bosanskog kantona” broj: 2/97, 5/97, 8/98, 1/2000 i 4/02); 
18 (“Službene novine HNŽ/HNK” broj: 4/09, 2/13 i 5/15); 
19 (“Narodne novine županije Zapadnohercegovačke” broj: 8/08, 10/09, 4/10 i 8/12 i 1/16); 
20 (“Službene novine Kantona Sarajevo” broj: 36/14-prečišćen tekst) 
21 (“Narodne novine HBŽ” broj:05/13 i 8/13)); 

Postupak istraživanja 
 
Cilj provođenja istražnog postupka jeste sveobuhvatno sagledavanje relevantnog zakonodavstva u 
Bosni i Hercegovini kojim je uređena oblast sudskih taksi i tarifa, njegova usaglašenost sa 
međunarodnim standardima i adekvatnost u odnosu na ekonomsko-socijalne mogućnosti građana 
Bosne i Hercegovine. 
 
U tom smislu od nadležnih institucija, odnosno Agencije za statistiku Bosne i Hercegovine, 
Agencije za statistiku Federacije Bosne i Hercegovine, Vlade Federacije Bosne i Hercegovine, 
Federalnog zavoda za penzijsko/mirovinsko i invalidsko osiguranje, Fonda za penzijsko i invalidsko 
osiguranje Republike Srpske, Agencije za rad i zapošljavanje Bosne i Hercegovine, zatražena je 
informacija o broju nezaposlenih, te najnižoj i prosječnoj plati i penziji. 
 
Ekonomsko-socijalna situacija građana Bosne i Hercegovine 
 
Agencija za rad i zapošljavanje Bosne i Hercegovine22, dostavila je informaciju u kojoj se navodi da 
je „u Bosni i Hercegovini na dan 31.12.2015. godine evidentirano 537.568 nezaposlenih lica, i to u 
Federaciji Bosne i Hercegovine 389.865, u Republici Srpskoj 135.585 i u Brčko distriktu 12.118 
nezaposlenih lica.“ 
 
Agencije za statistiku Bosne i Hercegovine23, u svom dopisu navodi da je „prosječna neto plata u 
Bosni i Hercegovini za 2014. godinu iznosila 830,33 KM, dok je  za 2015. godinu prosječna neto 
plata iznosila 830,32 KM.“  
 
Agencija za statistiku Federacije Bosne i Hercegovine24, u svom izjašnjenju ističe da je „u 
Federaciji BIH u 2014. godini prosječna neto plata iznosila 833,00 KM, a  u 2015. godini 
prosječna neto plata iznosila je 830,00 KM.“ 
 
Federalno ministarstvo rada i socijalne politike Federacije Bosne i Hercegovine dostavilo je 
informaciju prema kojoj je „najniža plata u Federaciji Bosne i Hercegovine utvrđena Odlukom o 
utvrđivanju najniže satnice (Službeni glasnik FBiH, broj 22/08) i ona iznosi 343,00 KM.“ 
 
Republički zavod za statistiku Republike Srpske25 navodi „da je prosječna neto plata u Republici 
Srpskoj za 2014. godinu iznosila 825,00 KM, dok je u 2015. godini prosječna neto plata iznosila  
831,00 KM. Najniža plata utvrđena je Odlukom o najnižoj plati u Republici Srpskoj (Službeni 
glasnik Republike Srpske“, broj 40/10) i iznosi 370,00 KM.“ 
 
U odgovoru Federalnog zavoda za penzijsko i invalidsko osiguranje26 navodi se „da je prosječna 
mirovina u Federaciji BiH za 2014. godinu iznosila 366,20 KM, dok je za 2015. godinu prosječna 
mirovina iznosila 368,33 KM. Najniža mirovina za obje navedene godine iznosila je 326,17 KM.“ 
 
Fond za penzijsko i invalidsko osiguranje Republike Srpske27,  dostavio je podatak da je „prosječna 
penzija za 2014. godinu u Republici Srpskoj iznosila 323,30 KM, a najniža penzija 172,72 KM. Za 
2015. godinu prosječna penzija iznosila je 326,80 KM, a najniža 172,72 KM.  
Institucija Ombudsmena zatražila je izjašnjenja i centara za pružanje besplatne pravne pomoći u 
Bosni i Hercegovini. Cilj prikupljanja informacija bio je dati odgovor na pitanje: da li je 
oslobađanje od plaćanja sudskih taksi uključeno u sistem pružanja besplatne pravne pomoći? 
                                                 
22 akt broj: 03-12-1-133-1/16 od 16.03.2016. godine 
23 akt broj: 11-17-1-317-2/16 od 16.03.2016. godine 
24 akt broj: 06-32.9-447/16 od 16.03.2016. godine 
25 akt broj: 06.3.03/060-380/16 od 16.03.2016. godine 
26 akt broj: FZ3/3/2-05-7-557-2/16 od 17.03.2016. godine 
27 akt broj: 03-2065/16 od 21.04.2016. godine 

Praksa oslobađanja sudskih taksi:  
 
Centar za pružanje besplatne pravne pomoći Republike Srpske, u svom aktu od 17.03.2016. godine, 
navodi da je „... članom 10. Zakona o sudskim taksama Republike Srpske propisano da u skladu sa 
Zakonom o besplatnoj pravnoj pomoći Republike Srpske nisu obuhvaćena lica kojima je utvrđen 
status korisnika centra“. Dalje, u svom aktu Centar navodi „da se status korisnika centra utvrđuje u 
skladu sa članom 16. Zakona o besplatnoj pravnoj pomoći, da jedan od kriterija koje lice mora 
ispuniti jeste finansijski kriterij, da se status korisnika prema ovom kriteriju utvrđuje socijalno 
najugroženijim kategorijama stanovništva. Finansijski kriterij u skladu sa Zakonom o besplatnoj 
pravnoj pomoći potencijalnim korisnicima centra se dokazuje dostavljanjem uvjerenja nadležnog 
organa o nezaposlenosti, rješenjem nadležnog organa centra za socijalni rad o statusu korisnika, 
potvrdom o visini primanja za zaposlena lica, uvjerenjem o redovnom školovanju, rješenjem o 
penzionisanju, penzionim čekom, kućnom listom, uvjerenjem o posjedovanju/neposjedovanju 
nepokretnosti, uvjerenjem nadležnog poreskog organa o visini poreske obaveze, ovjerenom izjavom 
o redovnim i povremenim primanjima i prihodima i drugim ispravama izdatim od strane nadležnih 
organa. Nakon dostave dokumentacije centar donosi rješenje u roku od 15 dana. Međutim, samo 
rješenje centra za pružanje besplatne pravne pomoći u postupku pred sudom nije dovoljno da bi se 
korisnici oslobodili obaveze plaćanja sudskih taksi u skladu sa članom 400. Zakona o parničnom 
postupku Republike Srpske. Osoblje centra u postupku pred sudom u svakom pojedinačnom slučaju 
u skladu sa odredbama Zakona o parničnom postupku Republike Srpske prilaže po potrebi sve 
dokaze, a o oslobađanju konačnu odluku donosi sud. Dosadašnja praksa u radu centra pokazala je 
da je u 90% slučajeva sud udovoljavao zahtjevu za oslobađanjem od plaćanja sudskih taksi kada 
korisnik ima rješenje  centra. U nekoliko predmeta u kojima korisnici Centra nisu oslobođeni 
plaćanja sudskih taksi, Centar je takve odluke sudova dostavljao korisnicima koji su plaćali sudske 
takse na koje je dozvoljen pravni lijek.“ 
 
Županijski zavod za pravnu pomoć Široku Brijeg, aktom od 23.03.2016. godine, obavijestio je 
instituciju Ombudsmena „da je Zakonom o sudskim pristojbama („Narodne novine Županije 
Zapadnohercegovačke“, br. 8/08, 10/09, 4/10 i 8/12), uređen način plaćanja sudskih pristojbi u 
postupku pred sudovima u Županiji Zapadno-hercegovačkoj. Dalje, navodi se da je člankom 9. 
propisano ko je oslobođen plaćanja pristojbi, gdje se pored ostalih nabrajaju imatelji socijalnih 
iskaznica, odnosno osobe kojima pružaju pravnu pomoć. Stečena iskustva u pogledu oslobađanja od 
sudskih troškova raznolika su kod pojedinih sudova. U većini slučajeva osobe kojima pružaju 
pravnu pomoć oslobođene su plaćanja sudske pristojbe.“ 
 
Kancelarija za pravnu pomoć Brčko Distrikta, dana 17.03.2016. godine, dostavila je izjašnjenje 
instituciji Ombudsmena iz kojeg proizlazi, „da pružanje pravne pomoći ugroženim kategorijama 
stanovništva ne uključuje direktno oslobađanje navedenih kategorija stanovništva od plaćanja 
sudskih taksi“. Dalje, se navodi da „...nakon prijema poziva za uplatu taksi stranaka koje zastupaju, 
advokati  Kancelarije za pravnu pomoć Brčko distrikta BiH, upućuju Osnovnom sudu Brčko 
distrikta BiH - Prijedlog za oslobađanje od plaćanja sudske takse uz priloge koji dokazuje da 
stranka nije u mogućnosti zbog svog imovnog stanja platiti troškove sudskih taksi. Postupajući na 
ovaj način, uz dostavu relevantne dokumentacije imaju gotovo apsolutnu uspješnost po prijedlozima 
za oslobađanja od plaćanja sudskih taksi“. 
 
Udruženje „Vaša prava“ BiH, dana 11.11.2013. godine dostavilo je izjašnjenje u kojem se navodi:  
„Udruženje  “Vaša prava BiH” svim korisnicima besplatne pravne pomoći, u skladu sa odredbama 
Statuta, besplatno pruža pravnu pomoć koja uključuje pravno savjetovanje, pružanje pravnih 
informacija, pisanje raznih podnesaka kao i zastupanje. Ukoliko u nekim od predmeta koji su 
zastupani pred sudovima ili organima uprave korisnik bude pozvan da plati sudsku taksu, 
Udruženje, ukoliko korisnik, a u najvećoj mjeri to je slučaj, ispunjava opšte uslove da bude 

oslobođen od plaćanja taksi, podnosi prijedlog nadležnom organu ili sudu za oslobađanje od 
plaćanja sudskih taksi. Sudovi korisnike usluga Udruženja u najvećoj mjeri oslobađaju od plaćanja 
sudskih taksi. Međutim, primjetna je praksa da neki sudovi, primjenjujući zakone o sudskim 
taksama pozivaju korisnike usluga da plate taksu koje su često u odnosu na predmet i visinu spora, 
visoke. Takođe, treba naglasiti da su troškovi postupka, zastupanja, koje Udruženje pruža, besplatni 
u potpunosti. 
 
Udruženje „Vaša prava BiH“ takođe, svake godine ima dostupan fond za troškove sudskog 
postupka, kojima pokriva određene izdatke u vezi sa sudskim taksama i drugim troškovima 
postupka ukoliko ih ima (vještačenja, gubitak spora i plaćanje troškova suprotne strane, i sl.). 
Korisnici usluga besplatne pravne pomoći Udruženja „Vaša prava BiH“ su osobe lošeg imovnog 
stanja koje nemaju ili imaju vrlo male prihode, pa zbog tih okolnosti nisu u stanju da plate troškove 
pravne pomoći. Stoga u cijelosti, prilikom odobravanja zastupanje određenih predmeta u sudskim 
postupcima, Udruženje pokriva sve troškove nastale u vezi sa sporom.“ 
 
Kantonalni zavod za pravnu pomoć Zenica,  u aktu od 22.03.2016. godine je dostavio izjašnjenje iz 
kojeg proizlazi da „u Pravilniku o načinu i uvjetima pružanja pravne pomoći (Službene novine 
Zeničko-dobojskog kantona, broj 9/05) nema odredbi o mogućnosti oslobađanja od plaćanja 
sudskih taksi  korisnicima usluga Zavoda. Kantonalni zavod za pravnu pomoć Zenica je samostalna 
kantonalna organizacija koja obavlja poslove davanja usluga isključivo osobama lošeg imovnog 
stanja u vidu davanja pravnih savjeta, sastavljanjem različitih pravnih podnesaka (tužbe, molbe, 
zahtjevi, predstavke, prigovori, žalbe i dr.), i u situaciji kada se osobi lošeg imovnog stanja sačini 
neki od podnesaka od strane uposlenika Zavoda, u istom se predloži da se osoba koja ispunjava 
uvjete po Zakonu o sudskim taksama Ze-Do kantona (Službene novine Zeničko-dobojskog 
kantona“, broj 12/09) oslobodi plaćanja sudske takse i uz to se dostave dokazi da se radi o kategoriji 
lica za oslobađanje od plaćanja sudske takse. Dalje se navodi da je dana 7.02.2015. godine stupio na 
snagu Zakon o pružanju besplatne pravne pomoći (Službene novine Zeničko-dobojskog kantona, 
broj: 1/15) u kojem je propisano da „pravo na besplatnu pravnu pomoć obuhvata i pravo na 
oslobađanje od taksi koje se ostvaruje u skladu sa drugim zakonima i propisima. Do sada nismo 
imali slučaj da sud nije udovoljio našem zahtjevu za oslobađanje od plaćanja sudske takse, s 
obzirom na to da svaki takav zahtjev u dovoljnoj mjeri obrazložimo i uz to dostavimo dokaze iz 
kojih sud može utvrditi da su u pitanju stranke koji prema odredbama Zakona o sudskim taksama 
(Službene novine Zeničko-dobojskog kantona, br. 12/09, 4/11, 7/11, 15/11, 2/12, 9/13 i 1/15) 
ispunjavaju uslove da budu oslobođeni od plaćanja istih.“ 
 
Institucija Ombudsmena dana 28.10.2013.godine, zatražila je od Visokog sudskog i tužilačkog 
vijeća/savjeta Bosne i Hercegovine informaciju o eventualno poduzetim aktivnostima u vezi sa 
problematikom sudskih taksi i tarifa.  Dostavljen je odgovor, akt broj: 08-02-3968-2/2013 od 
31.10.2013.godine.  
 
Iz dostavljenog odgovora Visokog sudskog i tužilačkog vijeća Bosne i Hercegovine proizilazi da 
“… na osnovu člana 17. tačka 28) Zakona o Visokom sudskom i tužilačkom vjeću BiH (Službeni 
glasnik BiH, br. 25/04, 93/05, 48/07 i 15/08), Vijeće daje mišljenje o nacrtima zakona, propisa i o 
važnim pitanjima koja mogu uticati na pravosuđe, pokreće postupak usvajanja zakona i drugih 
propisa i daje smjernice sudovima i tužilaštvima iz nadležnosti Vijeća… VSTV BiH je 2005. godine 
provelo istraživanje o određivanju i prikupljanju sudskih taksi u cijeloj Bosni i Hercegovini, te 
utvrdilo nekonzistentnost  ovih postupaka u cijeloj zemlji zbog velikog broja zakona o sudskim 
taksama i različitih metoda prikupljanja koje primjenjuje porezna uprava i sudovi, a posebno u 
segmentu nadzora i prinudne naplate sudskih taksi…krajem 2006. godine formirana je Radna 
grupa VSTV BiH u koju su imenovani predstavnici sudova iz cijele Bosne i Hercegovine, entitetskih 
ministarstava pravde i finansija, te predstavnici Sekretarijata VSTV BiH koja je izradila Nacrt 
Zakona o sudskim taksama i Tarifu sudskih taksi sa jedinstvenim rješenjima usmjerenim ka 

ujednačavanju visine taksi i efikasnosti njihove naplate u Bosni i Hercegovini…Nacrt Zakona 
Vijeće je razmatralo i usvojilo na sjednici održanoj 15.11.2007. godine, nakon čega su dokumenti 
dostavljeni svim ministarstvima pravde u BiH na razmatranje i dalju procedure predlaganja i 
usvajanja pred nadležnim tijelima… 
 
Tokom 2009. godine pokrenute su pojedine inicijative i zatraženo je mišljenjer VSTV BiH u pogledu 
izmjena pojedinih zakona o sudskim taksama koji su doneseni na osnovu Nacrta zakona o sudskim 
taksama koje je izradio VSTV BiH 2007. godine, kao i da je u skladu sa aktivnostima definisanim 
Akcionim planom za provedbu Strategije za reformu sektora pravde u BiH bilo potrebno donijeti 
zakone o sudskim taksama na nivou svih kantona… na sjednici VSTV BiH održanoj 9.12.2009. 
godine donijeta je odluka o formiranju Radne grupe za pripremu prijedloga potrebnih izmjena 
Zakona o sudskim taksama…prijedlog izmjena i dopuna Zakona o sudskim taksama i Taksene 
tarife, Vijeće je razmatralo i usvojilo na sjednici održanoj 20 i 21.aprila 2011. godine, a prijedlog 
Radne skupine za pokretanje inicijative za dostavljanje usvojenog prijedloga izmjena 
ministarstvima pravde u Bosni i Hercegovini na sjednici održanoj 6 i 7. juna 2011. godine… svim 
ministarstvima pravde je dostavljen prtijedlog izmjena Nacrta zakona o sudskim taksama VSTV 
BiH…” 
 
U prilogu akta VSTV BiH dostavljena je Odluka o formiranju Radne grupe te primjerak Nacrta 
Zakona o sudskim taksama. 
 
U okviru projkta UNDP BiH Pristup pravdi: Suočavanje s prošlošću i izgradnja povjerenja za 
budućnost, 2009.-2012. sačinjena je analiza pod nazivom „Sistem besplatne pravne pomoći u Bosni 
i Hercegovini“ gdje se između ostalog navodi da „...besplatna pravna pomoć, isključivo 
podrazumijeva zastupanje bez naknade....troškovi zastupanja predstavljaju samo jedan dio ukupnih 
troškova  postupka pred sudom. U građanskim postupcima, primjera radi, postoje značajni stvarni 
troškovi u vidu sudskih taksi kao i, zavisno od vrste spora, troškovi vještačenja, ovjere, prijevoda i 
sl......građani koji se obraćaju institucijama za pravnu pomoć, prema važećim propisima, ukoliko 
zadovolje sve uvjete koji su utvrđeni posebnim zakonom, imaju pravo na besplatno zastupanje, ali 
ne i na naknadu drugih stvarnih troškova postupka. U vezi sa stvarnim troškovima postupka kao što 
su sudske takse i troškovi vještačenja, centar za pružanje besplatne pravne pomoći nije dužan da se 
stara o istim, ali ipak u praksi pomaže građanima u pisanju zahtjeva za oslobađanje od sudskih 
taksi na osnovu dokumentacije koja se prilaže centru jer su kriterijumi za pružanje besplatne 
pravne pomoći i oslobađanja od sudskih taksi slični. Međutim, centar nema sredstava za plaćanje 
troškova vještačenje, ovjera i sl....“ 
 
Zaposlenici kantonalnih zavoda za pružanje pravne pomoći pri prvom obraćanja sudu podnose 
zahtjev za oslobađanje od  sudske takse. U pravilu, nadležni sud oslobađa plaćanje sudske takse 
građane kojima zavod  pruža besplatnu pravnu pomoć.  
 
U postupku pripreme analize zatraženi su statistički podaci od 10 općinskih sudova u Federaciji 
BiH,  pet u Republici Srpskoj i Osnovnog suda Brčko distrikta, o broju podnesenih i odobrenih 
zahtjeva za oslobađanje od plaćanja sudskih taksi. Općinskom sudu u Bihaću za period od 2008 do 
kraja prve polovine 2010. godine, predato je 149 zahtjeva za oslobađanje od plaćanja sudskih taksi, 
odobreno je 114, ali ovaj sud nije imao statističku obradu o kategorijama stanovnika koji su 
podnosili zahtjeve. Općinski sud u Orašju prema evidenciji u prvoj polovini 2010. godine, odobrio 
je devet zahtjeva. Osnovni sud u Sokocu u prvoj polovini 2010. godine evidentirao  je 25 zahtjeva 
od kojih je 13 odobreno. Sačinjenom analizom date su preoporuke da je „potrebno regulisati odnos 
prema Zakonu o sudskim taksama na način da se licima koja su ostvarila pravo na besplatnu 
pravnu pomoć omogući sticanje prava na oslobađanje od sudske takse na osnovu rješenja o 
sticanju prava na besplatnu pravnu pomoć kako bi se izbjeglo dupliciranje postupka. „ 

Praksa Ustavnog suda Bosne i Hercegovine: 
 
Ustavni sud Bosne i Hercegovine je u predmetu U 16/14 usvojio zahtjev Kantonalnog suda u 
Mostaru, te utvrdio da odredba člana 4. Zakona o sudskim taksama s tarifom (Službene novine 
Hercegovačko-neretvanskog kantona, br.  4/09 i 2/13) nije u skladu sa članom II/3. e) Ustava Bosne 
i Hercegovine i članom 6. stav 1. Evropske konvencije. Ustavni sud je zaključio da je navedena 
odredba suprotna pravu na pravično suđenje zbog toga što onemogućavanje vođenja postupka 
ukoliko na podnesak, uključujući i tužbu, nije unaprijed plaćena sudska taksa, ne predstavlja 
sredstvo koje je razumno proporcionalno ostvarenju legitimnog cilja. Naime, na taj način potpuno 
se ograničava pravo na pristup sudu, odnosno mogućnost vođenja sudskog postupka, čime za 
stranku u postupku mogu nastati neotklonjive štetne posljedice, što je suprotno samoj suštini prava 
na pravično suđenje. 
 
Dana, 27.09.2013. godine stupio je na snagu Zakon o izmjenama Zakona o sudskim taksama 
Kantona Sarajevo koji je usvojila Skupština Kantona Sarajevo, a nakon što je Ustavni sud BiH 
svojom Odlukom broj: U 8/12 obavezao da uskladi odredbu člana 4. Zakona o sudskim taksama 
Kantona Sarajevo sa članom II/3.e Ustava Bosne i Hercegovine i članom 6. stav 1. Evropske 
konvencije za zaštitu ljudskih prava i osnovnih sloboda 
 
 
Mišljenje i zaključak 
 
Pristup pravdi jeste osnovno ljudsko pravo garantirano Ustavom Bosne i Hercegovine i 
međunarodnim instrumentima za zaštitu ljudskih prava. To je esencijalni dio funkcionirajućeg 
sistema vođenog vladavinom prava iz kojeg proizilazi da član 6 Evropske konvencije za zaštitu 
ljudskih prava i osnovnih sloboda obuhvata pravo pristupa sudu. Pravo pristupa sudu znači pristup 
sudu po zakonu, kao i u stvarnosti.  Sudska zaštita je uslovljena radom pravosudnih organa,  a taj 
rad zahtijeva  određene troškove koje djelimično snosi država, ali i same stranke u postupku. 

 
Evropski sud tumači odredbe člana 6. Evropske konvencije široko i jasno, temeljeći to na njenoj 
osnovnoj važnosti za funkcionisanje demokratije. U predmetu Delcourt protiv Belgije Sud 
zaključuje da: “…U demokratskom društvu u značenju koje mu daje Konvencija, pravo na pravično 
vođenje sudskog postupka zauzima tako važno mjesto da restriktivno tumačenje člana 6 (1) ne 
odgovara cilju i svrsi takve odredbe.”  
 
Član 6. Evropske konvencije za zaštitu ljudskih prava jamči pravo na pravično suđenje... član 6. 
Evropske konvencije garantuje procesna prava stranaka u parničnom postupku (član 6 stav 1), i 
prava optuženog  (lice koje je optuženo pod osnovanom sumnjom) u krivičnom postupku (član 6 
stav 1, 2 i 3).   Pravo na pristup sudu obuhvata, odnosno zadire u četiri glavne problemske oblasti, a 
koje se odnose na situacije kada je podnosiocu predstavke uskraćena mogućnost ili nema pravo da 
pokrene građanski tužbeni zahtjev ili žalbu u krivičnom postupku ili da dobije sudsku odluku, 
procesne prepreke na putu pristupu sudu, kao što su ograničeni rokovi i sudske takse, praktične 
prepreke pristupu, kao što je nedostatak pravne pomoći, pitanje imuniteta tuženih u parničnom 
postupku. Zahtjev da se plate sudski troškovi, kao što su sudske takse u parničnim predmetima u 
skladu je s pravom na pristup sudu dokle god ne nanosi štetu samoj suštini tog prava. Ako se od 
tužitelja u parničnom postupku zahtijeva da unaprijed plati znatan iznos na ime sudskih troškova, to 
je u skladu sa članom 6., onda kada je tuženi fizičko lice i kada se uspostavi zakonska veza između 
traženog iznosa takse i iznosa zahtjeva za naknadu materijalne štete. Međutim, veliki iznos sudskih 
troškova može prekršiti pravo na pristup sudu  ako je jedna stranka u sporu državni organ, ili ako se 
na ime sudskih troškova traži određeni dio zahtjeva (procenat) za isplatu nematerijalne štete.  Od 
tužitelja u parničnom postupku ili od tuženog lica koje izgubi slučaj može se tražiti da pokrije 
troškove stranke koja je spor dobila. To nije protivno članu 6 stav 1, pod uslovom da su domaći 

sudovi uzeli u obzir finansijske resurse stranke o kojoj je riječ, kao i pod uslovom da dosuđeni iznos 
nije nepristupačan. 28  
 
Takse su javni prihodi koje država i njeni organi primaju kao protivnaknadu od pojedinaca i grupa 
za učinjene usluge svojih organa i ustanova. Takse su ustanovljene zakonom, te osnovne elemente i 
visinu takse utvrđuje država. Takse se dijele prema vrsti organa koji pružaju usluge na 
administrativne, sudske, komunalne i registracione. Sudske takse utvrđene su zakonima o sudskim 
taksama i visini taksenih tarifa (BiH, FBiH, RS, Brčko distrikt BiH, kantoni).  
 
 Sudsku taksu dužna je platiti svaka osoba po čijem zahtjevu ili u čijem interesu se poduzimaju 
određene radnje pred sudovima u Bosni i Hercegovini. Izuzetak čine određene vrste sporova za koje 
se ne naplaćuju sudske takse ili se naplaćuju prilikom donošenja odluke. Zakonima o sudskim 
taksama u Bosni i Hercegovini taksativno je propisano ko može biti oslobođen plaćanja sudske 
takse i pod kojim uvjetima. 
 
Kod pokretanja sudskog postupka, sudskoj taksi  između ostalog, podliježu: tužba, protivtužba, 
odgovor na tužbu,  prijedlog za ponavljanje postupka, prijedlog da se prizna odluka stranog suda i 
odluka stranog arbitražnog suda, presuda, žalba, taksa na odluku o žalbi i dr. Primjera radi,  u 
slučajevima razvoda braka, utvrđivanja i podjele bračne stečevine, poništavanja ugovora, upravnog 
spora, raspravljanja ostavine, svaka stranka u postupku pred Sudom suočava se sa određenom 
visinom novčanog iznosa koje mora da plati na ime sudske takse. Tu su i naknade za zastupanja i 
sastavljanje podnesaka, troškovi vještačenja, uviđaja, svjedočenja.  
 
U okviru parničnog i izvršnog postupka visina takse za tužbu, protutužbu, prijedlog za ponavljanje 
postupka, prijedlog da se prizna odluka stranog suda i odluka stranog arbitražnog suda, određuje se 
prema vrijednosti spora. Analizom relevantnog zakonodavstva Ombudsmeni Bosne i Hercegovine 
zaključuju da najniži i najviši predviđeni iznosi vrijednosti spora i njima određene sudske takse 
variraju zavisno od nivoa vlasti, te da nisu u potpunosti usklađeni sa Nacrtom Zakona o sudskim 
taksama VSTV BiH. U okviru parničnog postupka sudske takse plaćaju se za podneske i odluke, a u 
tarifnom broju jedan određena je polazna osnovica za računanje sudskih taksi ovisno od vrijednosti 
predmeta spora. 
 
Tokom istražnog postupka od nadležnih institucija u Bosni i Hercegovini, dostavljene su 
informacije koje ukazuju na činjenicu velikog broja nezaposlenih, zaposlenih sa niskim primanjima 
i penzionera sa niskim penzijama na području Bosne i Hercegovine. Iz informacija dostavljenih 
instituciji Ombudsmena za period 2014. i 2015. godine, proizlazi da je na području Bosne i 
Hercegovine više od pola miliona nezaposlenih, najniža penzija u Republici Srpskoj iznosi 174,41 
KM, u Federaciji Bosne i Hercegovine 326,17 KM, najniža plata u Federaciji Bosne i Hercegovine 
jeste 343,00 KM, u Republici Srpskoj 370,00 KM. 
 
Standard građana s obzirom na statističke pokazatelje, po mišljenju Ombudsmena Bosne i 
Hercegovine, nije proporcionalan stvarnim životnim potrebama. Isključenost iz procesa 
odlučivanja, građanskog, društvenog i kulturnog života zajednice također su bitna karakteristika 
negacije ljudskih prava. Sudski postupak često je jedini način da građanin Bosne i Hercegovine 
zaštiti i ostvari svoja egzistencijalna, imovinska, statusna i druga prava zakonom zaštićena.  
 
Ombudsmeni Bosne i Hercegovine podsjećaju i na činjenicu da sudski postupak, pored sudskih 
taksi nerijetko ima troškove za svjedočenje, vještačenje te izvođenje ostalih dokaza potrebnih radi 
donošenja sudske odluke. Troškovi sudskog postupka zajedno sa sudskim taksama za građane 
Bosne i Hercegovine koji se izdržavaju od penzija i plata često čine limitirajući faktor u 
                                                 
28 Zaštita prava na pravično suđenje prema Evropskoj konvenciji o ljudskim pravima, Dovydas Vitkauskas, Grigory Dikov, Vijeće 
Evrope Strasbourg, 2012,  

ostvarivanju prava garantiranih članom 6. Evropske konvencije. Iz tog razloga, ne može se reći da 
je u Bosni i Hercegovini, u kojoj većina građana živi na granici egzistencijalnog minimuma, pristup 
pravdi praktičan i djelotvoran, nego je teoretski i iluzoran. Opravdanim se nameće pitanje stvarne 
prilagodljivosti visine sudskih taksi standardu građana, tim prije što u takvim okolnostima sam sud 
postaje nedostupan građanima Bosne i Hercegovine. 
 
Najveći broj žalbi u instituciji Ombudsmena odnosi se na povrede člana 6. Evropske konvencije za 
zaštitu ljudskih prava i osnovnih sloboda, odnosno na neprihvatljivu dužinu trajanja sudskog 
postupka koji nerijetko za posljedicu ima prevelike sudske troškove na štetu učesnika sudskog 
postupka pa i samog suda.29 Visoke sudske takse za one koji traže sudsku zaštitu jeste korak unazad 
za efikasno pravosuđe. Nerijetko građani Bosne i Hercegovine zaštitu svojih egzistencijalnih prava 
pred sudovima čekaju  10 (deset) i više godina. Neki to i ne dočekaju. U konačnom, postavlja se 
pitanje materijalne, odnosnio finansijske sposobnosti građana Bosne i Hercegovine, da li je i koliko 
moguće ostvariti i zaštititi svoje pravo na zakonu osnovano, bez da se ugrozi egzistencija 
podnositelja ili njegove porodice.  
 
Ombudsmeni Bosne i Hercegovine tokom analize relevantnog zakonodavstva izvršili su poređenja 
Nacrta Zakona o sudskim taksama radne grupe VSTV BiH  (u daljnjem tekstu: Nacrt  Zakona 
VSTV BiH) sa važećim zakonima o sudskim taksama u Bosni i Hercegovini.  
 
Pregled izvršene analize: 
 

Vrsta tužbe 
Utvrđivanje/
osporavanje 

očinstva 

Razvod/poništenje 
braka 

Smetanje 
posjeda Iseljenje 

Otkaz 
ugovora o 

zakupu 
Nacrt VSTV BiH 50 KM 200 KM 50 KM 100 KM 200 KM 

Zapadno-
hercegovački kanton 100 KM 200 KM 100 KM 100 KM 200 KM 

Zeničko-dobojski 
kanton 50 KM 100 KM 50 KM 100 KM 100 KM 

Posavski kanton 50 KM 200 KM 50 KM 100 KM 200 KM 
Tuzlanski kanton 50 KM 200 KM 50 KM 100 KM 100 KM 
Srednjobosanski 

kanton 10 KM nije predviđena 
posebna taksa 50 KM 50 KM 60 KM 

Kanton Sarajevo 50 KM 200 KM 100 KM 100 KM 200 KM 
Brčko distrikt 20 KM 100 KM 50 KM 50 KM 100 KM 

Republika Srpska 50 KM 200 KM 50 KM 100 KM 200 KM 

Unsko-sanski kanton 100 KM Nije predviđena 
posebna taksa 100 KM 100 KM 200 KM 

 
Zakoni o sudskim taksama u Bosni i Hercegovini propisuju slučajeve obaveznog oslobađanja od 
plaćanja sudskih taksi. Također, oni  predviđaju mogućnost oslobađanja od plaćanja sudskih taksi 
ako bi plaćanjem sudske takse, ta sredstva bila u tolikoj mjeri umanjena da bi time bila ugrožena 
njihova egzistencija, svakako imajući u vidu visinu sredstava iz kojih se obveznik i članovi 
njegovog domaćinstva izdržavaju. 
 
U pogledu obaveznog oslobađanja od plaćanja sudskih taksi, zakoni o sudskim taksama na 
različitim nivoima vlasti u Bosni i Hercegovini taksativno pobrojavaju subjekte oslobođene od 
plaćanja sudskih taksi. S ciljem upoređivanja, izvršen je uvid u nacrt Zakona o sudskim taksama 

                                                 
29 Godišnji izvještaj institucije Ombudsmena za ljudska prava Bosne i Hercegovine od 2014. godine 

Visokog sudskog i tužilačkog vijeća Bosne i Hercegovine30, te zakone na entitetskim nivoima i 
Brčko distrikta. Takođe, izvršen je uvid i u zakone o sudskim taksama Kantona Sarajevo i 
Zapadnohercegovačkog kantona kao ilustrativne primjere sa kantonalnog nivoa vlasti. 
Komparacijom predmetnih zakona koji sadrže norme o obaveznom oslobađanju od plaćanja sudskih 
taksi ustanovljeno je kako postoje razlike u tom pogledu i to na način, da je na različite načine 
propisan obim subjekata oslobođenih od plaćanja sudskih taksi, što  za posljedicu ima stavljanje u 
neravnopravan položaj određenih kategorija osoba jedne teritorijalne jedinice u odnosu na istu 
kategoriju druge teritorijalne jedinice. 
 
Odluku o oslobađanju od plaćanja sudske takse donosi sud na pisani zahtjev taksenog obveznika. 
Prije donošenja odluke, sud će cijeniti sve okolnosti, a naročito će uzeti u obzir vrijednost 
mjerodavnu za naplatu takse, ukupan prihod i imovinu taksenog obveznika i članova njegovog 
domaćinstva, kao i broj lica koja takseni obveznik izdržava. Međutim, ova zakonska mogućnost je 
samo pravo suda da može osloboditi podnositelja. Zakon nije propisao tačno određene slučajeve u 
kojima će se prijedlog za oslobađanje od plaćanja sudske takse usvojiti, odnosno odbiti. Zakon 
sadrži normu kojom obavezuje sud da pri odlučivanju cijeni sve okolnosti, a naročito da uzme u 
obzir vrijednost predmeta spora, broj lica koje stranka izdržava i prihode i imovinu koje imaju 
stranka i članovi njene porodice. 
 
Problem koji se javlja u praksi prilikom podnošenja zahtjeva za oslobađanje od plaćanja jeste 
dokazivanje siromaškog prava u praksi. Dokazivanje siromaškog prava traži vrijeme da se dokaže 
što u konačnom vodi ka odugovlačenju i sporom pristupu pravdi. Pored navedenog, građani vrlo 
često nisu upoznati kada i u kojem roku mogu tražiti oslobađanje od plaćanja sudskih taksi, te se u 
praksi nerijetko dešava situacija da podnesu zahtjev mimo predviđenog roka. 
 
Besplatna pravna pomoć koja je obezbijeđena za građane Republike Srpske koji se identifikuju kao 
ugrožene kategorije prema Zakonu o besplatnoj pravnoj pomoći (Službeni glasnik Republike 
Srpske, br. 79/10, 28/12 i 89/13), kao i zakoni o besplatnoj pravnoj pomoći pojedinih kantona 
predviđaju, da pravo na pravnu pomoć,  po pravilu podrazumijeva pravo na oslobađanje od sudskih 
taksi. Međutim, u praksi navedeno pravo se većinom odnosi na oslobađenje od troškova zastupanja, 
ali ne i sudskih taksi. 
 
Iz prakse institucija koje pružaju besplatnu pravnu pomoć, a što je vidljivo iz dostavljenih 
odgovora, oblast sudskih taksi različito je uređena. Nije pravilo da će ugrožene kategorije građana 
Bosne i Hercegovine biti oslobođene plaćanja sudske takse u svakom pojedinom slučaju, već je to 
pitanje i dalje, isključivo u nadležnosti sudske procjene. Iz dostavljenih odgovora proizlazi da 
sudovi većinom oslobađaju plaćanja sudske takse građane zbog slabog imovnog stanja, ali ne 
sigurno i u svakom slučaju, što ostavlja navedeno pitanje bez jednakog rješenja. 
 
Imajući u vidu naprijed navedeno, Ombudsmeni Bosne i Hercegovine su mišljenja da ekonomski 
pokazatelji koji se odnose na visinu primanja (visina plata i penzija), te ogromna nezaposlenost 
građana Bosne i Hercegovine, a koji su dostavljeni Ombudsmenima Bosne i Hercegovine od za to 
nadležnih institucija, predočavaju stvarnu  sliku standarda građana Bosne i Hercegovine. Na osnovu 
dostavljenih pokazatelja Ombudsmeni Bosne i Hercegovine zaključuju da se građani Bosne i 
Hercegovine nalaze u približno jednakoj ekonomsko socijalnoj situaciji.  Analiza relevatnog 
zakonodavstva ukazuje na činjenicu da visina sudskih taksi i tarifa na teritoriji Bosne i Hercegovine  
nije ujednačena, te da postoji različitost u propisanim visinama  sudskih taksi i tarifa. Prema 
mišljenu Ombudsmena Bosne i Hercegovine, i sam  Nacrt Zakona o sudskim taksama Bosne i 
Hercegovine predložen od Radne grupe VSTV BiH,  kao polaznu osnova odredio je visoke takse 
ukoliko se imaju u vidu činjenice stvarne platežne moći i mogućnosti građana da bez ugrožavanja 
životne egzistencije sebe i svoje porodice zaštitu prava traže pred sudovima u Bosni i Hercegovini. 
                                                 
30 Nacrt Zakona o sudskim taksama i Tarifu sudskih taksi VSTV je usvojilo na sjednici održanoj 15.11.2007. godine 

U predmetu Doma za ljudska prava Bosne i Hercegovine broj: CH/98/1297 se navodi „...od 
građana se traži da plate sudsku taksu u momentu podnošenja građanske tužbe. Uslov da se 
unaprijed plati sudska taksa, sam po sebi ne predstavlja ograničenje prava pristupa sudu koje nije 
u skladu sa članom 6. stav. 1 Konvencije.  Međutim, ovo pravo nije apsolutno, iz razloga što 
interesi pravične primjene pravde ne mogu opravdati nametanje finansijskog ograničenja pojedincu 
da ima pristup sudu....mora imati legitiman cilj, mora postojati razuman odnos proporcionalnosti 
između upotrijebljenih sredstava i cilja za čijim se ostvarenjem teži. Naprotiv ne može se reći da 
obaveza strane u parničnom postupku da unaprijed plati sudsku taksu služi cilju osiguranja 
troškova koji proizilaze iz vođenja tog postupka pred sudovima i obeshrabrivanju neozbiljnog 
parničenja. Zbog toga Dom ne nalazi da sama obaveza plaćanja sudske takse unaprijed, koju je 
nametnuo Općinski sud, predstavlja povredu člana 6. stav 1 Konvencije.... U pogledu mogućnosti 
oslobađanja od ove obaveze....U ocjenjivanju da li strana ima pravo na takvu privilegiju, sud u 
parničnom postupku mora uzeti u obzir sve okolnosti koje se odnose na finansijsku situaciju strane. 
Strana će potkrijepiti svoj zahtjev za oslobađanjem dokumentacijom ovjerenom od strane upravnog 
organa, ali će to sud ispitati ako to bude smatrao potrebnim. Sud može ukinuti oslobađanje od 
plaćanja sudske takse bilo kada ako osnova za njega prestane postojati... Sud ne može odbiti 
registraciju i procesuiranjer građanske tužbe samo na osnovu toga što stranka koja pokreće tužbu 
nije unaprijed platila sudsku taksu,....“ 
 
Ustavni sud Bosne i Hercegovine u svojoj odluci U-8/12 od 23.11.2012. godine, navodi da 
“regulisanje plaćanja sudskih taksi kao javnih prihoda mora biti u skladu sa ustavnim principima 
zaštite ljudskih prava i sloboda.” 
 
Praksa Evropskog suda za ljudska prava, između ostalog, ukazuje na obaveze države u pogledu 
prava na pristup sudu. Države imaju pozitivnu obavezu da omoguće praktičan i djelotvoran pristup 
sudu pružanjem besplatne pravne pomoći ili pojednostavljenjem procedura u tolikoj mjeri da osobe 
mogu djelovati samostalno. Države imaju obavezu da se ne miješaju u pristup sudu i moraju se 
starati o tome da procesi i procedure za dobijanje pravnih savjeta i pravne pomoći nisu bespotrebno 
kompleksni.  Države moraju osigurati da ne postoje ekonomske prepreke za osobe sa ograničenim 
finansijskim sredstvima koje bi onemogućile ostvarivanje i zastupanje svojih prava. To, između 
ostalog, znači da se treba izbjegavati propisivanje pretjerano visokih sudskih taksi. 
 
Evropski sud za ljudska prava u Strazburu i Ustavni sud u Bosni i Hercegovini u svojoj praksi 
konzistentno su ukazivali da pravo na pravično suđenje iz člana 6 stav 1 Evropske konvencije o 
zaštiti ljudskih prava i osnovnih sloboda osigurava, između ostalog,  svakome pravo da svoj zahtjev 
u vezi s građanskim pravima i obavezama iznese pred sud ili „tribunal“.  Na ovaj način ova odredba 
sadrži „pravo na sud“ iako ono nije eksplicitno navedeno u odredbi člana 6 stav 1 Evropske 
konvencije,  a  „pravo na pristup sudu“ samo je jedan elemenat tog prava bez kojeg ne bi bilo 
moguće uživanje u drugim garancijama propisanim navedenom odredbom. Principi pravičnosti, 
javnosti i ekspeditivnosti sudskog postupka ne bi imali nikakve vrijednosti ukoliko sudski postupak 
se ne bi mogao pokrenuti. Osim toga, teško bi bilo zamisliti vladavinu prava kao temeljni princip 
prava na pravično suđenje, bez mogućnosti pokretanja postupka pred sudom ili „tribunalom“, pa se 
neće smatrati da je pravo na pristup sudu djelotvorno ako u nacionalnom pravu postoje procesne 
smetnje kojim se de facto neko lice onemogućava da podnese tužbu sudu. 
 
Principi Evropske konvencije o zaštiti ljudskih prava i osnovnih sloboda ugrađeni su u Ustav BiH 
koji garantuje supremaciju ove Konvencije nad nacionalnim zakonodavstvom. Bosna i Hercegovina 
je dužna svojim građanima omogućiti da ostvaruju prava garantirana Ustavom Bosne i Hercegovine 
i međunarodnim standardima za zaštititu ljudskih prava i osnovnih sloboda.  
 
Imajući u vidu naprijed navedeno činjenično stanje, relevantno domaće zakonodavstvo, 
međunarodne standarde za zaštitu ljudskih prava i osnovnih sloboda, Ombudsmeni Bosne i 

Hercegovine, u skladu sa odredbama člana 32. Zakona o ombudsmenu za ljudska prava Bosne i 
Hercegovine daju: 
 
 

P R E P O R U K E 
 
 
1.Visokom sudskom i tužilačkom vijeću/savjetu Bosne i Hercegovine i ministarstvima pravde 
u Bosni i Hercegovini da u skladu sa članom 6 Evropske konvencije za zaštitu ljudskih prava i 
osnovnih sloboda ujednače visinu sudskih taksi i tarifa na teritoriji Bosne i Hercegovine 
imajući u vidu činjenice iznesene u ovom Specijalnom izvještaju;   
 
2. Visokom sudskom i tužilačkom vijeću/savjetu Bosne i Hercegovine da osigura da svi sudovi 
u Bosni i Hercegovini na javan i transparentan način objave vodič za primjenu odgovarajućeg 
zakona o sudskim taksama i tarifama; 
 
3. Visokom sudskom i tužilačkom vijeću/savjetu Bosne i Hercegovine i ministarstvima pravde 
u Bosni i Hercegovini da o realizaciji Preporuka pod rednim br. 1 i 2, u roku od 180 dana 
obavijeste instituciju Ombudsmena za ljudska prava Bosne i Hercegovine.  

